
                                                            

 
 
 
 

 
 
Sää´m parlamentaarlaž suåvtõs (Lää´ddjânnam, Taarr da Ruõcc Sää´mtee´ǧǧ õhttsažtuâjjorgan) alttad 
1.8.2015 õhttsažtâ´vvjânnmlaž sää´mǩiõl ämmat/resursskõõskõõzz Sámi Giellagáldu 
juätkkha´ŋǩǩõõzz, kåå´tt poott 31.5.2018. Ha´ŋǩǩõõzz vä´lddteäggteei lij EU Interreg Tâʹvv –
programm.  
 
Tuâi praksiizz čõõđtem diõtt Lää´ddjânnam Sää´mte´ǧǧ ååcc äigga 1.8.2015 – 30.4.2018 
 

1 mie´rräiggsaž nuõrttsää´m ǩiõlltuâjjla 
1 mie´rräiggsaž aanarsää´m ǩiõlltuâjjla da 
1 mie´rräiggsaž tâ´vvsää´m ǩiõlltuâjjla 

 
Ǩiõlltuâjjla tuõjju koʹlle ǩiõlhuõll, ǩiõl ooudâsviikkmõš, terminologiituâjj, normm’mummuš da 
teâđtem- da vuä´pstemtuâjj. Ǩiõlltuâjjli´žže vuei´tet mie´rreed še jee´res tuåimid, kook ko´lle 
õhttsažtâ´vvjânnmlaž sää´mǩiõl ämmat/resursskõõskõõzz juätkkeemha´ŋǩǩõsse. 
 
Šiõttõsvuâđđlaž ââ´ntemõõlǥtõssân lij tuâi ooudldem škoou´l’jumuš da lââ´ssen õõlǥtet sää´mǩiõl 
silttõõzz. Ha´ŋǩǩõ´sse ooʒʒât vuõss’sââ´jest persoon, ǩeä´st lij jie´nnǩiõllân sää´mǩiõll le´be va´stteei 
ǩiõllsilttõs. Tuäivvap ooccjest suåppi sää´mǩiõl škoou´l´jumuužž (õllškooul/universiteʹtt), toobdâlm 
va´stteei tuâjain da õhttsažkåå´dd da -ǩiõli tobddmõõžž. Lââ´ssen tuäivvap ämmatlaž silttumuužž, 
õhttsažtuâjjooddid, sää´mǩiõl ǩe´rjjlaž silttõõzz di ooddid tuejjeed tuâi jiõččtuåimmsânji da 
täävtõsvuõđlânji. 
 
Õhttsažtâ´vvjânnmlaž sää´mǩiõl ämmat/resursskõõskõõzz tuâjjǩiõl liâ sää´mǩiõll di lää´ddǩiõll da 
ruõcc/taarrǩiõll. Ämmat da resursskõõskõõzz tuâjjan lij õõutsââ´jest sää´mtee´ǧǧivui´m 
õhttsažtâ´vvjânnmlaž ǩiõllõhttsažtuâi ravvumuš da ooudâsviikkmõš, sää´mǩiõl ravvumuš da 
ooudâsviikkmõš nu´tt, što tä´st peäggtum ǩiõlljoouk persoon´nallšem taarb, ǩiõlltuâi da resuurss 
vää´ldet lokku, da nu´tt še sää´mǩiõl jeälltumuš da staanumuš puõ´ttiääi´jest. 
 
Ǩiõlltuâjjlaž lij tuâjjkõskkvuõđâst Lää´ddjânnam sää´mtegga da pä´lǩǩmõš meä´rrââtt sää´mtee´ǧǧ 
pä´lǩǩriâšldõõǥǥ õõlǥtemtää´zz V/II mie´ldd (vuâđđpä´lǩǩ lij 2 110,20 eu´rred/mp). Vuâđđpää´lǩ 
lââ´ssen määu´set 24 %:tt sää´mvuu´đ lââ´ss da tuâjjtobddmõõžž mie´ldd vuâđđâ´vve 
ä´šštobddâmlââ´zz. Tuåimmpäi´ǩǩ sâjjdââ´tt ko´st-ne Sää´mtee´ǧǧ tuåimmpaai´ǩin le´be ko´st-ne 
suåppmõõžž mie´ldd.  
 
Ooccmõõžž mie´lddõõzzineez â´lǧǧe tuåimted Lää´ddjânnam sää´mtee´ǧǧ piisarkådda 10.7.2015 
čiâss 16.00 mõõnee´st addrõõzzin: Sajos, 99870 Aanar. Lââ´ssteâđaid tuâjast ouʹdde ǩiõllstaanpiisar 
Siiri Jomppanen siiri.jomppanen@samediggi.fi da mä. ǩiõllstaanpiisar Marko Marjomaa 
marko.marjomaa@samediggi.fi Sää´mtee´ǧǧ tuåimmjummša vuäitt tobdstõõttâd ne´ttaddrõõzzâst 
www.samediggi.fi. 
 
Aanrest 18.6.2015 Sää´mte´ǧǧ 


